
ᐅᖃᐅᓯᒃᓴᓂᒃᑕᐅᓯᒪᔪᑦ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  

ᕕᕗᐊᕆ 26, 2025  

ᒪᑐᒧᖓ 

  

ᖃᐅᔨᑎᑦᑎᒋᐊᕈᑕᐅᓂᕐᒧᑦ:  ᐃᓱᒪᓕᐅᕈᑕᐅᔭᕆᐊᖃᕐᓂᕐᒧᑦ: X  

ᐃᓱᒪᓘᑕᐅᓂᖅ: ᐊᖏᕈᑕᐅᔪᓐᓇᖁᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ (ᐆᒪᔪᓕᕆᔨᕐᔪᐊᒃᑯᑦ) 

ᓴᕿᑎᑦᑎᓂᕐᒧᑦ ᑕᕆᐅᕐᒥ ᐃᒪᐅᓂᖅ ᑲᓇᑕᐅᑉ ᒥᓂᔅᑕᖓᓄᑦ ᒪᓕᒐᓕᐅᕐᕕᐅᓗᓂ ᐊᑐᕐᓗᓂ ᑕᕆᐅᕐᒥ 

ᐃᒪᕐᒥ ᒪᓕᒐᕐᓂᒃ ᑕᐅᕙᓂ ᕿᑭᖅᑕᓂ. 

ᖃᓄᖅ ᐱᕙᓪᓕᐊᓚᐅᕐᒪᖔᑦ: 

(a) ᖃᓄᖅ ᐃᓱᒪᓘᑕᐅᔪᖅ ᑕᒪᓐᓇ ᐱᔾᔪᑎᖃᕐᒪᖔᑕ ᐆᒪᔪᓕᕆᔨᕐᔪᐊᒃᑯᑦ ᑎᓕᔭᐅᓯᒪᓂᖏᓐᓄᑦ: 

ᐊᖀᓂᖅ ᓴᐳᓐᓂᐊᖅᑕᐅᓯᒪᕕᖕᒥ ᒥᐊᓂᕆᔭᐅᕕᒃᓴᒥᒃ ᓇᖕᒥᓂᖅ ᐱᔾᔪᑎᖃᖅᑐᖅ ᓴᐳᓐᓂᐊᕐᓂᖏᓐᓂ 

ᐆᒪᔪᐃᑦ ᐊᒻᒪᓗ ᐆᒪᔪᖃᕐᕕᐅᓂᖏᑦ ᒪᓕᒃᑕᐅᓗᑎᒃ ᓄᓇᕗᒻᒥ ᓄᓇᑖᕈᑎᑦ, ᑕᐅᕙᓃᓐᓂᖓᓄᓪᓗ 

ᓄᓇᕗᒻᒥ ᓄᓇᑖᕐᕕᐅᓂᕐᒥ.  

(b) ᓲᖅ ᑕᒪᓐᓇ ᐃᓱᒪᓘᑕᐅᓂᖅ ᓴᕿᑎᑕᐅᖕᒪᖔᑦ; 

ᐃᖃᓗᓕᕆᔨᕐᔪᐊᒃᑯᑦ ᐃᒪᕐᒥᐅᑕᓕᕆᔨᑯᓪᓗ ᑲᓇᑕᒥ (ᐃᒪᕐᒥᐅᑕᓕᕆᔨᒃᑯᑦ) ᕿᓂᖅᐳᑦ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐊᖏᖅᑕᐅᖁᔨᓂᖅ ᓴᕿᑎᑦᑎᔪᒪᓂᕐᒧᑦ ᑕᕆᐅᕐᒥ ᐊᕙᓗᐊᓂᓗ 

ᓴᐳᓐᓂᐊᖅᑕᐅᓯᒪᕝᕕᒃᓴᒥᒃ ᑕᐅᕙᓂ ᕿᑭᖅᑕᐃᑦ ᓄᓇᖓᓂ, ᐊᑐᕐᓗᓂ ᒥᓂᔅᑕᐅᑉ 

ᒪᓕᒐᓕᐅᕈᓐᓇᕐᓂᖓᓂᒃ ᑐᕋᖓᔪᓂᒃ ᑕᕆᐅᕐᒥ ᐃᒪᕐᓄᑦ ᒪᓕᒐᓕᐅᕐᓂᕐᒥᒃ ᒪᓕᒡᓗᓂᒋᑦ ᐃᓗᓕᖏᓃᒃᑐᓂᒃ 

s35.1(2)−ᖓᓃᑐᑦ. ᐅᑯᐊ ᐃᓱᒪᓘᑕᐅᓂᖏᑦ ᐱᔾᔪᑎᖃᖅᑐᑦ ᒪᓕᒐᕆᔭᐅᔪᓂᒃ ᓈᓴᐅᑎᓕᖕᓂᒃ 5.2.34(a), 

9.3.2−ᒥ, 15.2.1, ᐊᒻᒪᓗ 15.3.4 ᑕᐃᑲᖓᑦ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᓐᓃᑦᑐᓂᒃ: 

• ᑎᑎᕋᖅᓯᒪᓂᖏᑦ 5.2.34(a): “ᐊᖏᕈᑕᐅᔪᓐᓇᖅᑐᑦ, ᓴᕿᑎᑦᑎᔪᓐᓇᖅᑐᑦ, 

ᐊᑐᕈᓃᖅᑎᑦᑎᔪᓐᓇᖅᑐᑦ, ᐊᓯᔾᔨᖅᑕᐅᔪᓐᓇᖅᑐᓪᓗᓐᓃᑦ ᑭᒡᓕᖃᕐᕕᐅᔪᑦ ᓴᐳᓐᓂᐊᖅᑕᐅᓯᒪᕝᕕᖕᓂ 

ᐱᔾᔪᑎᖃᕐᓂᖏᓐᓂ ᐊᐅᓚᑦᑎᓂᖅ ᐊᒻᒪᓗ ᓴᐳᓐᓂᐊᖅᑕᐅᓂᖅ ᐆᒪᔪᐃᑦ ᑕᐅᕙᓂ ᐊᒻᒪᓗ 

ᐆᒪᔪᖃᕐᕕᐅᓂᕐᒦᑦᑐᑦ.” 

• ᑎᑎᕋᖅᓯᒪᓂᖏᖅ 9.3.2: “ᓴᕿᑎᑕᐅᓂᖏᑦ, ᐊᑐᕈᓐᓃᖅᑎᑕᐅᓂᖏᑦ, 

ᐊᓯᔾᔨᖅᑕᐅᔪᓐᓇᕐᓂᖏᓪᓗᓐᓃᑦ ᑭᒡᓕᖃᕐᕕᐅᔪᑦ ᓴᐳᓐᓂᐊᖅᑕᐅᓯᒪᕝᕕᖕᓂ ᐱᔾᔪᑎᖃᖅᑐᑦ 

ᐊᐅᓚᑦᑎᓂᖅ ᐊᒻᒪᓗ ᓴᐳᓐᓂᐊᖅᑕᐅᓂᖅ ᐆᒪᔪᐃᑦ ᑕᐅᕙᓂ ᐊᒻᒪᓗ ᐆᒪᔪᖃᕐᕕᐅᓂᕐᒦᑦᑐᑦ.” 

ᑲᒪᒋᔭᐅᔭᕆᐊᖃᖅᐳᑦ ᐊᖏᕈᑕᐅᔪᓐᓇᕐᓂᖏᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᒪᓕᒃᑕᐅᓗᑎᒃ 

ᑎᑎᕋᖅᓯᒪᓂᖏᑦ ᑕᐃᑲᓂ 5.2.34(a). ᓴᐳᓐᓂᐊᖅᑕᐅᓯᒪᕝᕕᒃᓴᐃᑦ ᐊᐅᓚᑕᐅᕙᖕᓂᐊᕐᒪᑕ 

ᒐᕙᒪᒃᑯᓐᓄᑦ ᐊᒻᒪᓗ ᑕᐃᒃᑯᓄᖓ ᑎᒃᑯᐊᖅᑕᐅᓯᒪᔪᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, 

ᒪᓕᒃᑕᐅᓗᑎᒃ ᑎᑎᕋᖅᓯᒪᓂᖏᑦ 9.3.7−ᒥᑦᑐᑦ.”  

• ᑎᑎᕋᖅᓯᒪᓂᖓ 15.2.1: “ᒥᖑᐃᖅᓯᕐᕕᐅᔪᖅ ᓴᐳᓐᓂᐊᖅᑕᐅᓯᒪᕝᕕᓪᓗᓐᓃᑦ ᓴᕿᑎᑕᐅᓯᒪᒍᓂ 

ᑕᐃᓐᓇ ᐃᓛᒍᑦ ᐅᖓᑕᓄ ᑕᕆᐅᕐᒧᑦ ᐃᒪᐅᓂᖓᓂ,, ᐃᓗᓕᖏᑦ 8 ᐅᕝᕙᓗᓐᓃᑦ 9, 



ᓇᓕᐊᑐᐃᓐᓇᖅ ᐊᑐᕆᐊᓕᒃ ᐊᑐᕐᓗᒍ, ᐊᑐᖅᑕᐅᕙᖕᓂᐊᖅᑐᖅ ᑕᒪᐃᓐᓄᑦ ᐃᓘᓇᖓᓄᑦ 

ᒥᖑᐃᖅᓯᕐᕕᓂᖓᓄᑦ ᐅᕝᕙᓗᓐᓃᑦ ᓴᐳᓐᓂᐊᖅᑕᐅᓯᒪᕝᕕᖓᓄᑦ.”  

• ᑎᑎᕋᖅᓯᒪᓂᖓ 15.3.4: “ᒐᕙᒪᒃᑯᑦ ᐅᖃᐅᔾᔭᐅᔪᒪᕙᖕᓂᐊᖅᑐᑦ ᐆᒪᔪᓕᕆᔨᕐᔪᐊᒃᑯᓐᓄᑦ 

ᐱᔾᔪᑎᖃᖅᑐᓂᒃ ᐆᒪᔪᓕᕆᓂᕐᒥᒃ ᐊᐅᓚᑦᑎᓂᕐᒥᒃ ᐃᓱᒪᓕᐅᕈᑕᐅᔭᕆᐊᖃᖅᑐᓂᒃ, 

ᐊᕕᒃᑐᖅᓯᒪᓂᖓᑕ ᐃᓗᐊᓂ ᓇᓗᓇᐃᒃᑯᑕᓕᖕᒥ I−ᒥ ᐊᒻᒪᓗ II−ᖓᓂ, 

ᐊᒃᑐᖅᑕᐅᓯᒪᔪᓐᓇᕐᓂᖏᓐᓄᑦ ᖃᓄᐃᑦᑑᓂᖏᑦ ᐊᒻᒪᓗ ᐱᒻᒪᕆᐅᓂᖃᕐᓂᖏᓐ ᐃᓄᐃᑦ 

ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐱᕕᒃᓴᖃᕈᓐᓇᕐᓂᖏᑦ ᑕᐅᕙᓂ ᑕᕆᐅᕐᒥ ᐃᒪᕐᒥ 

ᓄᓇᕗᒻᒥ ᓄᓇᑖᕐᕕᐅᓯᒪᓂᖓᓃᑦᑐᒥᒃ. ᐆᒪᔪᓕᕆᔨᕐᔪᐊᒃᑯᑦ ᐊᑑᑎᓕᖕᓂᒃ ᑐᓂᓯᕙᖕᓂᐊᖅᑐᑦ 

ᖃᐅᔨᒪᔾᔪᑎᒃᓴᕆᔭᐅᕙᓐᓂᐊᖅᑐᓂᒃ ᒐᕙᒪᒃᑯᓐᓄᑦ ᐃᑲᔪᕐᓂᖃᕐᓂᐊᖅᑐᓂᒃ ᐆᒪᔪᓕᕆᓂᕐᒥᒃ 

ᐊᐅᓚᑦᑎᓂᕐᒥᒃ ᑕᒪᒃᑯᓇᓂ ᑕᕆᐅᕐᒥ ᐃᒪᕐᒥ ᓄᓇᕗᒻᒧᑦ ᐃᓚᒋᔭᐅᓂᖏᓐᓂ.”  

(c) ᐱᒻᒪᕆᐅᓂᖏᑦ ᓱᓕᔪᑦ ᐊᒻᒪᓗ ᖃᓄᐃᓕᖓᓂᖏᑦ ᐱᔾᔪᑎᖃᖅᑐᑦ ᐃᓱᒪᓘᑕᐅᔪᓂᒃ; ᐊᒻᒪᓗ 

ᕿᑭᖅᑕᐃᑦ ᑕᐅᕙᓂ ᐃᓂᓖᑦ ᐊᕙᓗᐊᓂ ᕿᑭᖅᑕᒐᓴᖏᓐᓂ ᑕᐅᕙᓂ ᓂᒋᐊᑕ ᑲᓇᖕᓇᖅᐸᓯᖓᓂ 

ᕼᐊᑦᓴᓐᐲᑉ. ᑕᒪᐃᓐᓂᒃ ᑭᒡᓕᖃᕐᕕᒃᓴᖏ ᐱᒋᐊᖅᑎᑕᐅᔪᒪᔪᑦ ᕿᑭᖅᑕᐃᑦ ᑕᕆᐅᕐᒥ ᐃᒪᐃᑦ 

ᓴᐳᓐᓂᐊᖅᑕᐅᓯᒪᕝᕕᒃᓴᖓᓂᒃ ᐃᓚᒋᔭᐅᕗᑦ ᓄᓇᕗᒻᒥ ᓄᓇᑖᕐᕕᐅᓯᒪᓂᕐᒧᑦ. ᐱᒋᐊᖅᑎᑕᐅᔪᒪᔪᑦ 

ᑭᒡᓕᖃᕐᕕᒃᓴᐃᑦ ᓴᓂᓕᕆᔭᖓᓂ ᓄᓇᖓᑕ ᓴᓂᑭᓗᐊᑉ.   

ᕿᑭᖅᑕᐃᑦ  ᐊᔾᔨᖃᖏᓚᖅ ᐱᒻᒪᕆᐊᓘᓪᓗᓂᓗ ᐊᕙᑎᖓ ᐱᓗᐊᖅᑐᒥᒃ ᐊᓐᓂᕐᓇᖅᑐᑎᖃᕐᒪᑦ ᐊᕙᑎᖓᓄᑦ 

ᐊᕙᑎᒥᐅᑕᖃᕐᓂᖓᓄᓪᓗ ᐱᐅᔫᑎᐊᓗᖕᓂᒃ ᒪᑯᓂᖓ ᐃᓚᖃᖅᑐᓂᒃ: 1) ᐃᑭᕋᔅᓴᖃᐃᓐᓇᕐᒪᑦ 

ᓯᑯᕙᖏᑦᑐᓂᒃ ᓴᖏᔪᒥᒃ ᐊᒻᒪᓗ ᑕᐃᒪᖓᑦ ᐆᒪᔪᖃᕐᕕᐅᓗᓂ ᐱᒻᒪᕆᐅᔪᓂᒃ ᐃᑭᕋᔅᓴᐃᖃᐃᓐᓇᕐᓂᖓᓄᑦ 

ᐅᑭᐅᒃᑯᑦ; 2) ᐊᖏᔪᐊᓗᖕᒥᒃ ᑕᑭᔪᐊᓗᖕᒥ ᑰᓕᒃ ᐊᒻᒪᓗ ᑰᑉ ᐹᖓᓂᒃ ᐃᒪᑦᑎᐊᕚᓗᖕᒥᒃ ᐱᑕᖃᕈᑕᐅᔪᖅ 

ᑕᐅᕙᓂ ᕿᑭᖅᑕᐃᑦ ᐊᕕᒃᑐᖅᓯᒪᓂᖓᓂ; 3) ᐱᑕᓕᐊᓘᕙᒃᑐ ᑕᕆᐅᕌᓘᑉ ᓇᑎᐊᓂ ᐊᑖᓂ ᑐᑦᑕᕕᖓ 

ᖁᑉᐱᕈᐃᓐᓇᐅᕗᖅ, ᕿᒥᕐᓗᖃᖏᑦᑐᓂᒃ ᓯᓚᑖᒍᑦ ᓂᕿᒃᓴᔭᕆᔭᐅᕙᒃᑐᓂᒃ; 4) ᐊᒥᓱᐊᓘᕙᒃᑐᑦ ᐅᑭᐅᒃᑯᑦ  

ᑕᐅᕙᓃᖏᓐᓇᓲᑦ ᒥᑏᑦ; 5) ᐅᑎᖅᑲᑕᐃᓐᓇᓲᑦ ᐃᖃᓗᒃᐲᑦ (ᐊᒻᒪᓗ ᐊᓯᖏᑦ ᓂᕆᔭᒃᓴᐅᓲᖑᖕᒥᔪᑦ ᓲᕐᓗ 

ᑕᓪᓗᕈᕐᓇᐃᑦ, ᐃᑎᐅᔭᐃᑦ ᐊᒻᒪᓗ ᖂᖅᓱᔫᑦ; 6) ᑕᐅᕙᓃᒌᕗᑦ ᐳᐃᔩᑦ ᐃᒪᕐᒥᐅᑕᐃᑦ ᓲᕐᓗ ᐊᐃᕕᑦ, ᐅᒡᔪᐃᑦ, 

ᕿᓇᓗᒐᐃᑦ, ᓇᓄᐃᑦ, ᓇᑦᓰᓪᓗ ᐊᒻᒪᓗ ᒪᑯᓂᖓ 7) ᓂᕿᑦᓴᕆᕙᑦᑕᖏᑦ ᐊᒻᒪᓗ ᐱᐊᕋᖅᑖᕐᕕᐅᕙᒃᓱᑎᒃ 

ᐃᒪᒥᐅᑕᓄᑦ. ᕿᑭᖅᑕᐃᑦ ᐱᑕᓕᒻᒪᕆᐅᕗᖅ ᑕᕆᐅᕐᒥᐅᑕᓂᒃ ᐊᔾᔨᒌᖏᑦᑑᑎᓂᒃ ᐆᒪᔪᖃᕐᓂᖅ. ᑕᒪᒃᑯᐊ 

ᓯᑯᕙᓐᖏᓂᖏᓐᓄᑦ ᐱᑕᖃᕈᑕᐅᖏᓐᓇᖅᐳᑦ ᐊᔾᔨᒌᖏᑦᑑᑎᓂᒃ ᐆᒪᔪᓂᒃ ᐃᒪᕐᒥᐅᑕᓂᒃ. ᐃᒪᖃᐃᓐᓇᕐᓂᖓ 

ᓯᑯᐃᓐᓇᒥ ᐊᕙᓗᓕᐅᒐᓗᐊᕐᒥ ᐊᒥᓱᑕᖃᕈᑕᐅᕙᒃᑐᖅ ᐱᑕᖃᐃᓐᓇᕈᓐᓇᕐᓂᖏᓐᓄᑦ ᐆᒪᔪᐃᑦ ᑕᐅᕙᓂ.    

ᓯᕗᓪᓕᕐᒥ ᐱᒋᐊᖅᑎᑕᐅᔪᒪᓂᖏᑦ ᑭᒡᓕᒃᓴᖏᑦ ᕿᑭᖅᑕᐃᑦ ᑕᕆᐅᕐᒥ ᐃᒪᕐᒥ ᓴᐳᓐᓂᐊᖅᑕᐅᓯᒪᕕᒃᓴᖓᓂᒃ 

ᑐᖓᕕᖃᓚᐅᖅᓯᒪᔪᑦ ᖃᐅᔨᓴᖅᑕᐅᓂᖏᓐᓂᒃ ᐃᒪᕐᒥᐅᑕᓕᕆᔨᑯᓐᓄ ᑲᓇᑕᒥ ᑕᒫᓂ 2011−ᒥ 

ᓇᓗᓇᐃᖅᑕᐅᖁᓪᓗᒋᑦ ᐊᕙᑎᓂᖓᒃ ᐆᒪᔪᖃᕐᕕᐅᓂᖓᓂᓗ ᐱᒻᒪᕆᐅᓂᖏᓐᓂᒃ ᑲᓇᑕᐅᑉ 

ᐅᐊᖕᓇᖅᐸᓯᓪᓚᕆᐊᓂ. ᑭᒡᓕᒃᓴᐃᑦ ᓇᓗᓇᐃᖅᑕᐅᑦᑎᐊᒃᑲᓐᓂᓕᓚᐅᖅᑐᑦ ᑲᑐᔾᔨᖃᑎᒌᒃᓱᑎᒃ ᓴᓂᑭᓗᐊᕐᒥ 

ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑭᐅ−ᐊᐃ−ᐄᒃᑯᑦ).    

ᓴᐳᓂᐊᖅᑕᐅᓂᖓ ᐊᑖᒍᑦ ᒥᓂᔅᑕᒧᑦ ᒪᓕᐅᕈᑕᐅᓂᖓᓄᑦ ᓄᖃᖅᑎᑦᑎᓗᑕᐅᓇᔭᖅᑐᖅ ᑕᒪᐃᓐᓂᑦᑎᐊᖅ 

ᐱᓕᕆᕕᐅᕙᖕᓂᖏᓐᓂᒃ ᑕᐅᕙᓂ, ᐊᑯᓂᐅᑎᒋᓂᐊᖅᑐᒥᒃ ᑕᓪᓕᒪᓂᒃ ᐊᕐᕌᒍᓂᒃ. ᑕᒪᓐᓇ ᑐᑭᓕᒃ 

ᐱᓕᕆᕕᐅᓇᔭᓚᐅᖅᑑᒐᓗᐊᑦ ᒪᓕᒐᖅᑎᒍᑦ ᑕᐅᕙᓂ 12-ᖑᓚᐅᖅᑐᓂ ᑕᕿᓂ ᓯᕗᓂᐊᒍᑦ 

ᑲᔪᓯᔪᓐᓇᖅᑎᑕᐅᓚᐅᖅᑐᓂᒃ (ᐅᕝᕙᓗᓐᓃᑦ ᐊᖏᕈᑕᐅᓚᐅᖅᑐᓂ ᑲᓇᑕᐅᑉ ᓄᓇᕗᓪᓗᓐᓂᑦ ᒐᕙᒪᒃᑯᑦ 

ᐱᔪᓐᓇᐅᑎᖓᒍᑦ, ᓚᐃᓴᓐᓯᒃᑯᓪᓗᓐᓃᑦ ᐊᓯᐊᖑᓪᓗᓐᓃᑦ ᑲᔪᓯᓂᐊᑐᐃᓐᓇᓚᐅᖅᑐᓂᒃ 

ᑲᔪᓯᑎᑕᐅᔪᓐᓇᕋᔭᓚᐅᖅᑐᑦ ᐊᑐᕐᓂᖓᓂ ᒪᓕᒐᓕᐊᖓ. ᒥᓂᔅᑕᐅᑉ ᒪᓕᒐᓕᐊᖓ ᐊᑐᕐᓂᖓᓂ, ᓄᑖᓂᒃ 

ᐊᓯᖏᓐᓂᒃ ᑭᓇᒃᑯᑐᐃᓐᓇᖅ ᐱᓕᕆᔪᓇᔾᔮᕈᓃᖅᑐᑦ ᐊᓯᖏᓐᓂᒃ ᐃᓄᐃᑦ ᐱᓕᕆᔪᓐᓇᖅᑕᖏᓐᓂᒃ 



ᐅᖃᐅᓯᒪᔪᓂᒃ ᒪᓕᒃᑕᐅᓗᑎᒃ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᑦ ᑕᐃᒋᓪᓗᑎᒃ ᓄᓇᕕᖕᒥ ᓄᓇᑖᕈᑎᓄᑦ 

ᐊᖏᕈᑎᑎᒍᑦ, ᐊᒻᒪ ᑕᕆᐅᕐᒥ ᐃᒪᕐᒥ ᖃᐅᔨᓴᕐᕕᐅᔪᓐᓇᕐᓂᖅ, ᐃᓄᓕᒪᓄᓪᓗ ᑐᕌᖓᔪᓂᒃ 

ᐊᑕᕐᓇᖅᑐᒦᒃᑯᑕᐅᔪᑦ ᑲᔪᓯᔪᓐᓇᖅᑐᑦ, ᑲᓇᑕᓕᒫᒥᓗ ᓴᐳᓐᓂᐊᖅᑎᖃᕆᐊᖃᕐᓂᖏᑦ, ᑲᓇᑕᒥᓗ 

ᓇᖏᐊᕐᓇᕈᑎᖃᕆᐊᖃᖏᓂᕐᒥᒃ ᐅᓗᕆᐊᓇᖅᑐᓂᒡᓗᓐᓃᑦ, ᒪᓕᒐᓕᕆᔨᖃᕈᓐᓇᖅᓱᑎᒃ, 

ᑐᐊᕕᕐᓇᖅᑐᓕᕆᔨᔪᓐᓇᖅᑐᓗᓐᓃᑦ ᒪᓕᒃᑕᐅᓗᑎᒃ ᑎᑎᕋᖅᓯᒪᓂᖏᑦ 35.1(3)−ᒥ ᑕᕆᐅᕐᒥ ᐃᒪᓕᕆᓂᕐᒧᑦ 

ᒪᓕᒐᓕᐅᕈᑎᓂ, ᑲᔪᓯᑎᑕᐅᔪᓐᓇᖅᐳᑦ ᑕᒪᒃᑯᐊ ᐃᒪᐃᓕᖓᔪᒥᒃ ᒪᓕᑐᐊᕈᑎᒃ.  

ᐃᒪᕐᒥᐅᑕᓕᕆᔨᒃᑯᑦ ᑐᑭᓯᓂᐊᕐᕕᖃᓚᐅᒻᖅᑐᑦ ᓴᓂᑭᓗᐊᕐᒥᐅᑕᓂᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, 

ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ, ᐊᒃᑐᖅᑕᐅᓯᒪᔪᓐᓇᕐᓂᖏᓐᓂ,ᐊᓯᖏᓐᓂᒡᓗ ᑲᓇᑕᐅᑉ ᒐᕙᒪᒃᑯᑦ 

ᐃᖃᓇᐃᔭᕐᕕᖕᓂ ᓇᓗᓇᐃᔭᐃᓂᕐᒧᑦ ᒫᓐᓇᐅᔪᖅ ᐱᓕᕆᐊᖑᓂᖏᑦ ᐊᒻᒪᓗ ᑲᔪᓯᑎᑕᐅᓂᐊᖅᑐᑦ (ᓲᕐᓗ 

ᑕᐃᒃᑯᓂᖓ ᐱᒋᐊᖅᑎᑕᐅᔪᒪᔪᓂ ᑕᐃᑲᓂ ᕿᑭᖅᑕᐃᑦ ᑕᕆᐅᕐᒥ ᐃᒪᐅᑉ ᓴᐳᓐᓂᐊᖅᑕᐅᓯᒪᕕᒃᓴᖓᓂ.  

ᐱᒋᐊᖅᑎᑕᐅᔪᒪᔪᑦ ᒪᓕᒐᓕᐊᒃᓴᐃᑦ ᑕᐃᑲᓃᓐᓂᐊᖅᑐᑦ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᑉ ᐃᓄᐃᑦ 

ᐊᒃᑐᖅᑕᐅᓯᒪᓂᖏᓐᓂᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᖏᕈᑎᑎᒍᑦ (ᐃᑲᔫᓯᐊᖅᑖᕈᑎᖏᑦ ᐃᓄᐃᑦ), 

ᒫᓐᓇᐅᔪᖅ ᓱᓕ ᐊᖏᖃᑎᒌᒐᓱᐊᕈᑕᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ.  

(d) ᓇᓚᐅᑖᖅᑕᐅᓯᒪᔪᑦ ᐱᕕᒃᓴᖃᕆᐊᖃᕐᓂᖏᑦ ᐅᖃᐅᓯᒃᑯᑦ ᐅᓂᒃᑳᖅᑕᐅᓂᖏᓐᓄᑦ ᐃᓱᒪᓘᑕᐅᔪᑦ 

(ᐱᖏᓪᓗᒋᑦ ᐊᐱᖁᑎᒃᓴᐃᑦ/ᐅᖃᐅᓯᐅᓂᖏᓪᓗᓐ) 

ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐅᓂᒃᑳᓕᐅᕐᓂᐊᖅᑐᑦ ᐊᑯᓂᐅᓂᓕᖕᒥ 

30-ᒥᓂᑦᓯᓂᒃ ᑕᕐᕆᔭᐅᑎᓂᒃ ᓴᕿᐅᒪᑎᑦᑎᓗᑎᒃᑦ (ᐃᓚᒋᔭᐅᕗᑦ ᑕᒡᕙᓂ ᐅᖃᐅᓯᒃᓴᓂᒃᑕᐅᓯᒪᔪᓂᓱ 

ᑕᒪᐃᓐᓂᒃ ᑐᑭᓯᑎᑦᑎᒋᐊᕈᑕᐅᓂᐊᖅᑐᑦ ᐱᒋᐊᖅᑎᑕᐅᔪᒪᓂᖏᓐᓂᒃ ᓴᕿᑎᑦᑎᔪᒪᓐᓂᖅ  ᒥᓂᔅᑕᐅᑉ 

ᒪᓕᒐᓕᐊᖓᓂᒃ ᑕᐅᕙᓂ ᕿᑭᖅᑕᓂ.  

ᑐᑭᓯᓂᐊᕐᕕᐅᓂᖏᑦ:  

(a) ᖃᓄᖅ ᑐᑭᓯᓂᐊᕐᕕᐅᓚᐅᕐᓂᖏᑦ: 

ᓄᕕᐱᕆ 2023−ᒥ ᐊᒻᒪᓗ ᐄᐳ 2024−ᒥ, ᕿᑭᖅᑕᐃᑦ  ᓴᕐᕙᕐᔪᐊᒃᑯᓪᓗ ᐃᖃᓇᐃᔭᖅᑏᑦ ᐱᓕᕆᔨᖏᑦ 

(ᐃᖃᓇᐃᔭᖅᑎᖏᑦ) ᑭᒡᒐᖅᑐᐃᔨᖃᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᒃ, ᐊᕙᑎᓕᕆᔨᒃᑯᓐᓂᒃ, ᓯᓚᐅᓪᓗ 

ᐊᓯᔾᔨᖅᐸᓪᓕᐊᓂᖓᓂᒃ ᑲᓇᑕᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂ, 

ᑐᑭᓯᓂᐊᕐᕕᖃᖅᓱᑎᒃ ᓴᓂᑭᓗᐊᕐᒥ ᕿᑭᖅᑕᐃᑦ ᑐᑭᒧᐊᒃᑏᑦ ᑲᑎᒪᔨᕋᓚᖏᖏᓐᓂᒃ (ᑭᒡᒐᖅᑐᖅᑕᐅᓗᑎᒃ 

ᓴᓂᑭᓗᐊᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ, ᓴᓂᑭᓗᐊᕐᒥᓗ ᕼᐊᒻᒪᓚᒃᑯᓐᓄᑦ ᐊᒻᒪᓗ  ᐅᑭᐅᖅᑕᖅᑐᒥ 

ᒥᑎᓕᒻᒥᐅᑦ ᑲᑐᔾᔨᖃᑎᒌᖏᓐᓂᒃ) ᐊᒻᒪᓗ ᐃᓄᓕᒫᖁᑎᖏᓐᓂᒃ  ᓴᓂᑭᓗᐊᑉ.  

ᑕᒫᓂ ᓄᕕᐱᕆ 2023, ᐃᖃᓇᐃᔭᖅᑏᑦ ᑎᒥᖁᑎᖏᓐᓄᑦ ᐃᓚᒋᔭᐅᔪᑦ 18−ᖑᓚᐅᖅᑐᑦ ᐃᓄᐃᑦ ᓴᓂᑭᓗᐊᕐᒥ 

ᕼᐊᒻᒪᓚᒃᑯᓐᓂᖔᖅᑐᑦ, ᐊᒻᒪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ, ᑕᐃᑯᓂᖓᓂ ᓴᓂᑭᓗᐊᕐᒥ ᕿᑭᖅᑕᐃᑦ 

ᑐᑭᒧᐊᒃᑏᑦ ᑲᑎᒪᔨᕋᓚᖏᓐᓂᒃ, ᒪᕐᕈᖕᓂᒃ ᐅᓪᓘᖕᓂᒃ ᑲᑎᒪᓂᖏᓐᓂ ᐅᓂᒃᑳᕐᕕᐅᓗᑎᒃ ᐱᒋᐊᖅᑎᑕᐅᔪᒪᔪᒥᒃ 

ᑕᕆᐅᕐᒥ ᐃᒪᕐᒥᒃ ᓴᐳᓐᓂᐊᖅᑕᐅᓯᒪᕕᒃᓴᖓᓂᒃ ᑕᐃᓐᓇ ᒥᓂᔅᑕᐅᑉ ᒪᓕᒐᓕᐅᕈᑎᒋᓗᓂᐅᒃ, 

ᐅᓂᒃᑳᕐᕕᐅᓚᐅᕐᒥᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᔨᖏᓐᓄᑦ, ᕿᑭᖅᑕᐃᑦ ᓄᓇᒥᐅᑕᐃᑦ 

ᓴᐳᓐᓂᐊᖅᑕᐅᓂᖏᓐᓄᑦ ᐊᒻᒪᓗ ᕿᑭᖅᑕᓂ ᐊᕕᒃᑐᖅᓯᒪᓂᖓᓂ ᓴᐳᓐᓂᐊᓂᕐᒧᑦ ᒪᓕᒃᑕᐅᔪᓐᓇᖅᑐᓂᒃ. 

ᑲᑎᒪᖃᑎᖃᓚᐅᕐᒥᔪᑦ ᓴᓂᑭᓗᐊᕐᒥ ᑭᓇᒃᑯᑐᐃᓐᓇᐃᑦ ᐃᓄᐃᑦ ᐃᓚᐅᓪᓗᑎᒃ, ᐱᒋᐊᖅᑎᑕᐅᔪᒪᓂᖏᓐᓂᒃ 

ᑕᕆᐅᕐᒥ ᐃᒪᖓ ᓴᐳᓐᓂᐊᖅᑕᐅᓯᒪᕝᕕᒃᓴᖓ ᐊᑐᕐᓗᑎᓯᒃ ᑕᕆᐅᕐᒥ ᐃᒪᓕᕆᓂᕐᒧᑦ ᒪᓕᒐᓕᕈᑎᓂᒃ, ᑕᐃᒃᑯᐊ 

ᓯᕗᓪᓕᕐᒥ ᑐᑭᓯᓂᐊᕈᑕᐅᓂᖏᓐᓂ ᐅᓂᑳᓚᐅᖅᑐᑦ ᐱᒋᐊᖅᑎᑕᐅᔪᒪᓂᖏᓐᓂᒃ ᕿᑭᖅᑕᐃᑦ ᑕᕆᐅᕐᒥ ᐃᒪᖓᓂ 

ᐊᕙᓗᐊᓂᓗ ᓴᐳᓐᓂᐊᖅᑕᐅᓯᒪᕝᕕᒃᓴᖓ, ᐅᖃᐅᓯᐅᓪᓗᑎᒡᓗ ᕿᓚᒥᐅᓂᐊᖅᑐᒃᑯᑦ ᐊᑯᓂᐊᓂᐊᖅᑐᒃᑯᓪᓗ 



ᓴᐳᓐᓂᐊᖅᑕᐅᓂᖏᓐᓄᑦ ᑐᕌᒐᕆᔭᐅᓂᐊᖅᑐᑦ, ᖃᖓᑰᖓᓂᐊᕐᒪᖔᑕᓗ ᐱᒻᒪᕆᐅᔪᒥᒃ ᐅᓂᒃᑳᕐᕕᐅᓂᖏᓐᓂ 

ᓴᕿᑎᑦᑎᓚᐅᖅᑐᑦ ᓯᕗᓪᓕᕆᔭᐅᔪᓂᒃ ᑕᕆᐅᕐᒥ ᐃᒪᖓᓂᒃ ᐊᕙᓗᐊᓂᓗ ᓴᐳᓐᓂᐊᖅᑕᐅᓯᒪᕝᕕᒃᓴᓂᖓᓂᒃ 

ᑐᕌᒐᕆᔭᐅᓂᖏᓐᓂᒃ ᐅᖃᐅᓯᐅᓂᐊᖅᑐᓂᒃ ᐊᒻᒪᓗ ᑐᓴᐅᒪᔭᐅᕙᓪᓕᐊᓗᑎᒃ ᓄᓇᓕᖕᓂ 

ᑐᑭᓯᓂᐊᕐᕕᐅᓂᐊᖅᑐᑦ.  ᓴᓂᑭᓗᐊᕐᒥ ᕿᑭᖅᑕᐃᑦ ᑐᑭᒧᐊᒃᑏᑦ ᑲᑎᒪᔨᕋᓚᖏᑦ ᓄᑕᓂᒃ ᑐᓴᒐᒃᓴᓕᐅᓚᐅᖅᑐᑦ 

ᓄᓇᓕᖕᓄᑦ ᓯᕗᓪᓕᐅᔾᔭᐅᖁᔭᐅᓂᖏᓐᓂᒃ ᓄᓇᓕᖕᓄᓪᓗ−ᐊᐅᓚᑕᐅᓗᑎᒃ ᐱᒋᐊᖅᑎᑕᐅᔪᒪᔪᓂᒃ. ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ ᑕᐅᑐᒐᖃᓚᐅᕐᒪᑕ ᐊᑯᓂᐅᔪᒧᑦ ᓴᐳᓐᓂᐊᖅᑕᐅᓯᒪᓂᖓᓂᒃ ᑕᐅᕙᓂ ᕿᑭᖅᑕᐃᑦ 

ᖃᓄᕐᓗ ᑕᒪᓐᓇ ᐃᓚᒋᔭᐅᖕᒪᖔᑦ ᓄᓇᓕᖕᓄᑦ ᓯᕗᓪᓕᐅᔾᔭᐅᖁᔭᐅᓂᖏᓐᓄᑦ ᐅᖃᐅᓯᐅᓚᐅᖅᓱᑎᒃ.  

ᑕᐃᒫᑦᓴᐃᓐᓇᑲᓴᑦᑕᐅᖅ ᑕᒫᓂ ᐄᐳ 2024, ᐃᖃᓇᐃᔭᖅᑏᑦ ᑎᒥᖁᑎᖓ ᐃᖃᓗᓕᕆᔨᕐᔪᐊᒃᑯᑦ 

ᐃᒪᕐᒥᐅᑕᓕᕆᔩᓪᓗ ᑲᓇᑕᒥ, ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂ ᑲᓇᑕᒥ ᑕᐃᒃᑯᐊᓗ 

ᐃᓄᐃᑦ ᑲᑐᔾᔨᖃᑎᒌᖏᑦ) ᒪᕐᕉᖕᓂᒃ ᐊᕝᕙᖓᓂᒡᓗ ᐅᓪᓘᖕᓂᒃ ᐃᓚᒋᓗᒋᑦ ᓴᓂᑭᓗᐊᕐᒥ ᕿᑭᖅᑕᐃᑦ 

ᑐᑭᒧᐊᒃᑏᑦ ᑲᑎᒪᔨᕋᓚᖏᑦ. ᐅᓐᓄᒃᑯᑕᐅᖅ ᑲᑎᒪᓚᐅᕐᒥᔪᑦ ᐃᓄᓕᒫᓄᑦ ᓴᓂᑭᓗᐊᕐᒥ 

ᑕᐃᒫᑦᓴᐃᓐᓇᑲᓴᑦᑕᐅᖅ ᐅᓂᒃᑳᓕᐅᕐᕕᐅᓪᓗᑎᒃ. ᑕᒪᒃᑯᓂᖓ ᑐᑭᓯᓂᐊᕐᕕᐅᓂᖏᓐᓂ, ᐅᓂᒃᑳᓚᐅᖅᑐᑦ 

ᐱᔾᔪᑕᐅᓂᖏᑦ ᒪᓕᒐᓪᓗᑐᖃᕈᑕᐅᓂᐊᖅᑐᑦ ᐱᒋᐊᖅᑎᑕᐅᔪᒪᓂᖓᓂ ᓴᐳᓐᓂᐊᖅᑕᐅᓯᒪᕕᒃᓴᐅᑉ 

ᑲᒪᒋᔭᐅᓗᑎᒃ ᒥᓂᔅᑕᖓᓄᑦ ᒪᓕᒐᓕᐊᕈᑕᐅᓂᖅ ᐅᓂᒃᑳᖅᑕᐅᓚᐅᖅᑐᖅ. ᑕᒪᒃᑯᐊᑕᐅᖅ ᐃᓚᖃᓚᐅᕐᒥᔪᑦ 

ᑮᓇᐅᔭᓕᐅᕐᕕᐅᔪᓐᓇᕐᓂᖏᓐᓂᒃ ᐱᓕᕆᐊᖑᔪᓂᒃ, ᐱᓕᕆᐊᖑᓕᕈᓐᓇᖅᑐᓂᒡᓗᓐᓃᑦ, ᐊᒻᒪᓗ 

ᑎᑎᕋᕈᑕᐅᓯᒪᓂᖏᓐᓂᒃ ᖃᓄᐃᑦᑐᓂᒃ ᐱᓕᕆᕕᐅᖃᑦᑕᖅᓯᒪᖕᒪᖔᑕ ᑕᐅᕙᓂᒧ ᐱᒋᐊᖅᑎᑕᐅᔪᒪᓂᖓᓂ 

ᕿᑭᖅᑕᐃᑦ ᑕᕆᐅᕐᒥ ᐃᒪᖓᓂᒃ ᐊᕙᓗᐊᓂᓗ ᓴᐳᓐᓂᐊᖅᑕᐅᓯᒪᕝᕕᒃᓴᖓᓂ. ᑭᒡᓕᒃᓴᖏᑦ 

ᓴᐳᓐᓂᐊᖅᑕᐅᓯᒪᕝᕕᒃᓴᖓᑕᑕᐅᖅ ᕿᒥᕐᕈᐊᖅᑕᐅᖅᑕᐅᑦᑎᐊᓚᐅᕐᒥᔪᑦ ᓂᑭᑦᑖᖅᑕᐅᑦᑎᐊᖅᓱᑎᒃ.   

ᑭᖑᓂᐊᒍᑦ ᑐᑭᓯᓂᐊᕐᕕᐅᓚᐅᖅᓱᑎᒃ, ᑕᒫᓂ ᓯᑎᐱᕆ 2-024-ᒥ “ᑐᓴᓚᐅᖅᑕᕗᑦ” ᐅᓂᒃᑳᓕᐊᑦ 

ᐊᑐᐃᓐᓇᐅᓕᒪᐅᖅᑐᑦ ᑖᒃᑯᓄᖓ ᐅᑭᐅᖅᑕᖅᑐᒥ ᒥᑎᓕᒻᒥᐅᑦ ᑲᑐᔾᔨᖃᑎᒌᖏᓐᓄᑦ, ᑕᐃᑯᖓᓗ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᖏᓐᓄᑦ, ᐊᒻᒪᓗ ᕼᐊᒻᒪᓚᒃᑯᑦ ᑲᑎᒪᔨᖏᓐᓄᑦ ᓴᐃᓈᖅᓯᒪᓪᓗᑎᒃ 

ᑐᓴᕐᕕᐅᒪᐅᕐᓂᖏᑦ ᐃᓄᐃᑦ ᑐᑭᓯᓂᐊᕐᕕᐅᓂᖏᓐᓂ. ᑎᑎᕋᖅᓯᒪᓂᖏᑦ ᓇᑲᑎᖅᑕᐅᓚᐅᖅᑐᑦ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐅᑭᐅᖅᑕᖅᑐᒥ ᒥᑎᓕᒻᒥᐅᑦ ᑲᑐᔾᔨᖃᑎᒌᖏᑦᓐᓄᑦ. ᑕᒪᒃᑯᐊ 

ᐊᑐᓕᖅᑎᑕᐅᓕᓚᐅᖅᑐᑦ ᑎᑎᕋᖅᑕᐅᑦᑎᐊᒃᑲᓐᓂᕐᓂᖏᑦ, ᑭᖑᓪᓕᕐᒥ ᑎᑎᕋᖅᓯᒪᓕᖅᓱᑎᒃ ᐅᓂᒃᑳᓕᐊᑦ 

ᑕᐃᔭᐅᔪᑦ “ᑐᓴᓚᐅᖅᑕᕗᑦᑐᓂᔭᐅᓪᓗᑐᒡᓗ ᑖᒃᑯᓄᖓ ᐃᓚᒋᔭᐅᖃᑕᐅᓗᑎᒃ. 

ᔪᓚᐃ 2024-ᒥ ᑎᑎᖃᐃᑦ ᑐᔪᖅᑕᐅᓚᐅᖅᑐᑦ ᐊᖏᔫᑎᓂᒃ ᓴᓇᕕᓕᖕᓄᑦ ᐊᓯᖏᓄᓪᓗ 

ᐊᒃᑐᖅᑕᐅᓯᒪᔪᓐᓇᖅᑐᓄᑦ ᑐᓴᐅᒪᑎᑕᐅᓂᖏᓐᓄᑦ ᐱᒋᐊᖅᑎᑕᐅᔪᒪᓂᖓ ᕿᑭᖅᑕᐃᑦ ᑕᐅᕙᓂᓗ ᑕᕆᐅᕐᒥ 

ᐊᕙᓗᐊᓂᖏᓗ ᓴᐳᓐᓂᐊᖅᑕᐅᓯᒪᕕᒃ ᐊᑐᕐᓗᑎᒃ ᒥᓂᔅᑕᒧᑦ ᒪᓕᒐᓕᐊᒥᒃ ᑕᕆᐅᕐᒥ ᐃᒪᖓᓂᒃ. 

ᐃᒪᕐᒥᐅᑕᓕᕆᔨᒃᑯᑦ ᑐᑭᓯᑎᑕᐅᔪᒪᓚᐅᖅᑐᑦ ᑲᔪᓯᔪᓂᒃ ᐱᓕᕆᕕᐅᓂᖓᓂᒃ ᑕᐅᕙᓂ ᐊᕕᒃᑐᖅᓯᒪᓂᖓᓂ, 

ᐃᓚᐅᖁᔭᐅᓪᓗᑎᒃ ᑕᐃᒃᑯᐊ ᐊᒃᑐᖅᑕᐅᓯᒪᔪᓐᓇᕐᓂᖏᑦ ᐅᖃᐅᓯᒃᓴᓂᒃᓯᒪᖁᔭᐅᓄᖅ 

ᐱᒋᐊᖅᑎᑕᐅᔪᒪᓂᖓᓂᒃ ᒥᓂᔅᑕᐅᑉ ᒪᓕᒐᓕᐊᑎᒍᑦ ᑕᕆᐅᕐᒥ ᐃᒪᕐᒥᒃ ᐊᕙᑎᖓᓂᒡᓗ 

ᓴᐳᓐᓂᐊᖅᑕᐅᓯᒪᕕᒃᓴᒥᒃ ᓴᕿᑎᑦᑎᔪᓐᓇᕐᓂᖅ ᑕᐅᕙᓂ ᕿᑭᖅᑕᓂ. ᐊᒃᑐᖅᑕᐅᓯᒪᔪᓐᓇᕐᓂᖏᑦ 

ᑎᒥᖁᑎᒋᔭᐅᔪᑦ ᐃᓚᖃᓚᐅᖅᑐᑦ ᓄᓇᕗᒻᒥ ᐊᒃᑐᖅᑕᐅᓯᒪᔪᓐᓇᕐᓂᖏᑦ ᑎᒥᖁᑎᒋᔭᐅᔪᓂᒃ, 

ᐊᕙᑎᓕᕆᓂᕐᒧᑦ ᒐᕙᒪᐅᖏᑦᑐᑦ ᑎᒥᖁᑎᖏᑦ, ᐃᖃᓗᒃᓯᐅᖅᑎᐅᕙᒃᑐᓂᓪᓗ, ᐅᒥᐊᕐᔪᐊᓕᕆᔨᓂᒃ, 

ᓂᐅᕐᕈᐊᓂᒃ ᐃᓄᖕᓂᒃ ᐅᒥᐊᕐᔪᐊᓕᕆᔩᑦ, ᐅᖅᐊᓱᓗᖕᓂᐊᖅᑏᑦ ᒐᓴᓖᒃᓴᖅᓯᐅᖅᑎᓪᓗ ᐅᔭᕋᓐᓂᐊᕐᕕᖕᓂᓗ 

ᓴᓇᕕᖃᖅᑐᓂᒃ, ᐃᓄᖕᓂᒡᓗ ᓄᓇᓕᖕᓂ ᐊᐅᓪᓛᕉᔾᔨᕙᒃᑐᑦ ᐊᒻᒪᓗ ᐊᓱᖏᓐᓂᒃ ᓄᓇᓕᖕᓂ. ᐊᒃᑑᐱᕆ 

2024-ᒥ, ᑐᒡᓕᕆᔭᐅᔪᓂᒃ ᑎᑎᖃᓂᒃ ᑐᔪᖅᑕᐅᓚᐅᖅᑐᑦ ᐊᒃᑐᖅᑕᐅᓯᒪᔪᓐᓇᕐᓂᖏᑦ ᑎᒥᖁᑎᒋᔭᐅᔪᑦ 

ᐊᖏᔫᓂᒡᓗ ᓴᓇᕝᕕᖃᓲᑦ ᖃᐅᔨᑎᑕᐅᔪᒪᓪᓗᑎᒃ ᒪᓕᒐᓪᓗᑐᕆᔭᐅᓕᕈᓐᓇᖅᑐᓂᒃ ᑕᐅᕙᓂ ᕿᑭᖅᑕᐃᑦ 

ᖃᐅᔨᓴᖅᑕᐅᓯᒪᕝᕕᖓᓂᒃ, ᑐᓴᕈᒪᓪᓗᑎᒡᓗ ᖃᓄᑐᐃᓐᓇᖅ ᐅᖃᐅᒃᓯᓴᖃᕐᕕᐅᔪᓐᓇᕐᓂᖏᓐᓂᒃ.  



ᐃᒪᕐᒥᐅᑕᓕᕆᔨᒃᑯᑦ ᓄᑖᓂᒃ ᑐᓴᒐᒃᓴᓕᐅᓚᐅᖅᑐᑦ ᐆᒪᔪᓕᕆᔨᕐᔪᐊᒃᑯᑦ ᑕᐃᑲᓂ ᐊᒃᑑᐱᕆ 31, 2024−ᒥ 

ᑲᑎᒪᓂᖏᓐᓂ ᖃᐅᔨᑎᑕᐅᔪᒪᓂᕐᒧᑦ ᐅᖃᐅᒃᓯᓴᓂᒃᕕᐅᓯᒪᓕᕐᓂᖏᓐᓂᒃ, ᐅᓂᒃᑳᓕᐅᕈᒫᓕᕐᓂᖏᓐᓂᓗ 

ᐊᖏᕈᑎᒃᓴᓕᐊᕆᔭᐅᓂᐊᖅᑐᓂᒃ ᑕᒫᓂ ᕕᕗᐊᕆ 2025.  

ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᖅᑐᑦ ᑐᒃᓯᕋᐅᑎᓂᒃ ᓄᓇᕗᒻᒥ ᐸᕐᓇᐃᔨᒃᑯᑦ ᑲᒥᓯᓇᒃᑯᖏᓐᓄᑦ 

(ᐸᕐᓇᐃᔨᒃᑯᓐᓄᑦ) ᑭᐅᔭᐅᖁᓗᒋᑦ ᒪᓕᒃᓯᒪᑦᑎᐊᕆᐊᖃᕐᓂᖏᓐᓂᒃ ᑐᑭᓕᐅᖅᑕᐅᓗᑎᒃ ᑕᒫᓂ ᓄᕕᐱᕆ 

6−ᒥ. ᐊᓱᐃᓛᒃ ᑕᒫᓂ ᓄᕕᐱᕆ 13, 2024-ᒥ ᐸᕐᓇᐃᔨᒃᑯᑦ ᐊᖏᕈᑎᖃᓚᐅᖅᑐᑦ 

ᐱᒋᐊᖅᑎᑕᐅᔪᒪᓂᖏᓐᓂᒃ, ᕿᒥᕐᕈᐊᖅᑕᐅᔪᓐᓇᖅᓯᓪᔾᓗᑎᒃ. ᑕᒫᓂ ᓄᕕᐱᕆ 15, 2024 ᐸᕐᓇᐃᔨᒃᑯᑦ 

ᑐᓂᓯᓕᓚᐅᖅᑐᑦ ᑐᒃᓯᕋᐅᑎᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᕿᒥᕐᕈᐊᖅᑏᑦ ᑲᑎᒪᔨᖏᓐᓄᑦ, 

ᑐᑭᓯᓂᐊᕈᑕᐅᑦᑎᐊᑲᓂᖁᓗᒋᑦ ᐃᓄᓕᒫᓄᓪᓗ ᐅᖃᐅᓯᒃᓴᖃᕐᕕᐅᔪᓐᓇᕆᐊᖃᕐᓂᖏᓐᓂᒃ.  

ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᓕᐅᓚᐅᖅᑐᑦ ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ ᑕᐃᒃᑯᓂᖓ 

ᐱᒋᐊᖅᑎᑕᐅᔪᒪᓂᖏᓐᓂᒃ ᑕᒫᓂ ᓄᕕᐱᕆ 27, 2024−ᒥ, ᖃᐅᔨᑎᑕᐅᓗᑎᒃ ᓄᓇᓖᑦ 

ᑐᓂᔭᐅᓯᒪᓂᖏᓐᓂᒃ ᐃᑲᔫᖅᓱᐃᔪᓂᒃ ᑎᑎᖃᓂᒃ, ᖃᐅᔨᑎᑕᐅᓪᓗᑎᒡᓗ ᑲᑎᒪᔨᑦ ᐃᒪᕐᒥᐅᑕᓕᕆᔨᒃᑯᑦ 

ᐊᖏᕈᑕᐅᖁᔨᓚᖓᓂᖏᓐᓂᒃ. ᐃᒪᕐᒥᐅᑕᓕᕆᔨᒃᑯᑦ ᐃᓚᐅᑎᑦᑏᓐᓇᕐᓂᐊᖅᑐᑦ ᕿᑭᖅᑖᓗᖕᒥ 

ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂᒃ ᑕᐅᕙᓂ ᐱᔾᔪᑎᖃᖅᑐᓂᒃ.   

  

(b) ᑎᑎᕋᖅᓯᒪᔪᑦ ᑎᒥᖁᑎᒋᔭᐅᔪᑦ ᑐᑭᓯᓂᐊᕐᕕᐅᓯᒪᔪᑦ ᓇᓚᐅᑖᖅᑕᐅᓂᖏᓪᓗ ᐃᓄᐃᑦ ᐊᒥᓱᓂᖏᑦ 

ᑐᑭᓯᓂᐊᕐᕕᐅᓯᒪᔪᑦ, ᑭᓇᒃᑯᑐᐃᓐᓇᐃᓪᓗ ᐃᓅᖃᑕᐅᔪᑦ; ᐊᒻᒪᓗ  

ᐊᕕᒃᑐᖅᓯᒪᓂᖏᓐᓂ ᑕᑯᑎᑦᑎᒋᐊᕈᑏᑦ 1. ᑭᓇᒃᑰᓂᖏᑦ ᓄᓇᓕᖕᓂ ᑎᒥᖁᑎᒋᔭᐅᔪᑦ 

ᑐᑭᓯᓂᐊᕐᕕᐅᓚᐅᖅᑐᑦ ᑕᒫᓂ ᓄᕕᐱᕆ 2023 ᐊᒻᒪᓗ ᐄᐳ 2024 ᐊᒻᒪᓗ ᐃᓄᐃᑦ ᐊᑐᓂ ᐊᒥᓱᓂᖏᓐᓂ 

ᓇᓚᐅᑖᕈᑕᐅᓂᖏᓐᓂ. ᑕᒪᕐᒥᒃ ᑲᑎᒪᓚᐅᖅᑐᑦ ᖃᐃᓯᒪᔪᐃᓐᓇᐅᓪᓗᑎᒃ. ᓴᓂᑭᓗᐊᕐᒥ ᕿᑭᖅᑕᐃᑦ 

ᑐᑭᒧᐊᒃᑏᑦ ᑲᑎᒪᔨᕋᓚᖏᑦ ᑭᒡᒐᖅᑐᐃᔨᖃᖅᐳᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ, ᕼᐊᒻᒪᓚᒃᑯᓐᓂᒃ, 

ᒪᐃᔭᖓᓂᒃ, ᐅᑭᐅᖅᑕᖅᑐᒥ ᒥᑎᓕᒻᒥᐅᑦ ᑲᑐᔾᔨᖃᑎᒌᖏᓐᓂᒃ ᐊᓯᖏᓐᓂᒡᓗ ᓄᓇᓕᒻᒥᐅᓂᒃ. 

 

  

ᓄᓇᓕᖕᓂ ᑎᒥᖁᑎᒋᔭᐃᑦ 

ᑐᑭᓯᓂᐊᕐᕕᐅᓂᖏᓐᓂ ᐅᓪᓗᖏᑦ ᐃᓄᐃᑦ 

ᐊᑐᓂ 

ᐊᒥᓱᓂᖏᓐᓂ 

ᓇᓚᐅᑖᕈᑏᑦ  

ᓴᓂᑭᓗᐊᕐᒥ ᕿᑭᖅᑕᐃᑦ ᑐᑭᒧᐊᒃᑏᑦ 

ᑲᑎᒪᔨᕋᓚᖏᑦ  

ᓄᕕᐱᕆ 2023  18  

ᓴᓂᑭᓗᐊᕐᒥ ᑭᓇᒃᑯᑐᐃᓐᓇᐃᑦ ᐃᓄᐃᑦ ᓄᕕᐱᕆ 2023  96  

  ᐄᐳ 2024  54  

  

ᐊᒃᑐᖅᑕᐅᓯᒪᔪᓐᓇᕐᓂᖏᑦ ᑎᒥᖁᑎᒋᔭᐅᔪᑦ ᓄᓇᕗᒻᒥ ᑐᓴᐅᒪᑎᑕᐅᕙᓚᐅᖅᑐᑦ ᑎᑎᖃᑎᒍᑦ ᖃᕆᑕᐅᔭᒃᑯᑦ.  

ᐊᒃᑐᖅᑕᐅᓯᒪᔪᓐᓇᕐᓂᖏᑦ ᑎᒥᖁᑎᒋᔭᐅᔪᑦ ᐃᓕᑕᕆᔭᐅᓚᐅᖅᑐᑦ ᐃᑲᔪᖅᑕᐅᓪᓗᑎᒃ ᓄᓇᕗᑦ 

ᒐᕙᒪᒃᑯᖏᓐᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᑕᐃᒃᑯᐊ ᐊᒃᑐᖅᑕᐅᓯᒪᔪᓐᓇᕐᓂᖏᑦ 

ᑎᒥᖁᑎᒋᔭᐅᔪᑦ ᐃᓚᖃᓚᐅᕆᕗᑦ ᐅᑯᓂᖓ: ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ, ᓄᓇᕗᑦ 



ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᒃᑯᑦ), ᓄᓇᕗᒻᒥ ᐃᒪᓕᕆᓂᕐᒧᑦ ᑲᑎᒪᔩᑦ, ᕿᑭᖅᑖᓘᖕᒥ 

ᐊᖑᓇᓱᒃᑎᓕᒫᑦ ᑲᑎᒪᔨᖏᑦ, ᓄᓇᕐᔪᐊᕐᒥ ᐆᒪᔪᓕᕆᓂᕐᒥᒃ ᑎᒥᖁᑎᒋᔭᖅ−ᑲᓇᑕᒥᐅᓂ, ᐃᒪᓕᕆᔩᑦ 

ᑕᕆᐅᕐᓕᕆᔩᑦ ᐅᑭᐅᖅᑕᖅᑐᒥ−Oceans North-ᑯᑦ, ᐊᕙᑎᓕᕆᓂᕐᒥᒃ ᐊᕙᑎᒥᐅᑕᓕᕆᔨᓪᓗ 

ᖃᓄᐃᓕᐅᕆᐊᖅᑎᖏᑦ, ᐅᑭᐅᖅᑕᖅᑐᒥ ᒥᑎᓕᒻᒥᐅᑦ ᑲᑐᔾᔨᖃᑎᒌᖏᑦ, ᑲᓇᑕᐅᑉ ᒐᕙᒪᒃᑯᖏᓐᓂ 

ᐆᒪᔪᓕᕆᔩᖏᑦ, ᓄᓇᕗᒻᒥ ᐃᖃᓗᒃᓯᐅᖅᑏᑦ ᑲᑐᔾᔨᖃᑎᒌᖏᑦ, ᐃᓚᐅᔭᕆᐊᓖᓪᓗ ᐊᒃᑐᖅᑕᐅᓯᒪᔪᓐᓇᕐᓂᖏᑦ 

ᑎᒥᖁᑎᒋᔭᐅᔪᑦ, ᑲᓇᖕᓇᖅᐸᓯᒻᒥᐅᑦ ᐅᑭᐅᖅᑕᖅᑐᒥ ᐆᒐᖅᓯᐅᑏᓪᓗ ᓇᑖᖕᓇᖕᓂᐊᖅᑏᓪᓗ ᑲᑎᒪᔨᕋᓛᖏᑦ, 

ᐅᑭᐅᖅᑕᖅᑐᒥ ᑭᖑᓐᓂᐊᖅᑎᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ, ᓇᐹᖅᑐᖃᖏᓂᕐᒥ ᑲᓇᑕᒥ 

ᐅᐊᖕᓇᖅᐸᓯᖓᓂᓗ ᑲᓇᑕᐅᑉ ᑕᕆᐅᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ, ᓄᓇᕗᑦ 

ᑲᓇᖕᓇᖅᐸᓯᖓᓂ ᐅᒥᐊᕐᔪᐊᒃᑯᑦ ᐅᓯᔩᑦ ᑲᒻᐸᓂᖓ., ᐅᒥᐊᕐᔪᐊᓄᑦ ᕕᑐᕇᓴᒃᑯᑦ ᑲᓇᑕᒥ, ᕗᑦᕗᑦᑯᑦ 

ᑎᑭᒥᒐᓴᐃᑦ ᑲᒻᐸᓂᖏᑦ, ᑲᑐᔾᔨᖃᑎᒌᑦ ᐅᑭᐅᖅᑕᖅᑐᒥ ᐅᖓᓯᒃᑐᒧᒃ ᐊᐅᓪᓛᕈᔾᔨᔩᑦ, ᓄᓇᑦᓯᐊᕐᒥ ᓄᓇᕗᒥᓗ 

ᐅᔭᕋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᑲᓇᑕᒥ ᑲᑐᔾᔨᖃᑎᒌᑦ ᐅᖅᓱᐊᓗᓐᓂᐊᓂᕐᒧᑦ, ᐊᐅᓛᕈᑎᓕᕆᔨᒃᑯᑦ 

ᓄᓇᕗᒻᒥ, ᑭᕖᑕᓂᑯᑦ ᐅᑭᒪᑲᓇᒃᑯᑦ, ᐋᒃᑎᒃᑎᐊᑦᑯᑦ, ᓄᓇᕗᒻᒥ ᖃᐅᔨᓴᕐᕕᒃ ᐃᖃᓇᐃᔭᕐᕕᖓᑦ, ᐊᒪᓐᓴᓐᑯᑦ 

ᖃᐅᔨᓴᖅᑏᑦ, ᐅᐃᓕᔭᒻ ᑭᐊᓇᑎᒃᑯᑦ, ᒥᒧᐊᕆᔪᑉ ᐃᓕᓐᓂᐊᑯᑖᒡᕕᖓ ᓯᓚᑦᑐᖅᓴᕐᕕᔾᔪᐊᖅ, ᕼᐊᑦᓴᓐᐱᑉ 

ᑲᑎᒪᔨᕐᔪᐊᖏᑦ, ᐅᑭᐅᖅᑕᖅᑐᒥ ᐊᑕᕐᓇᖅᑐᓕᕆᓂᕐᒧᑦ ᑐᑭᓯᓂᐊᖅᑏᑦ, ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ 

(ᐊᐃᓯᓰᒃᑯᑦ ᑲᓇᑕᒥ), ᐃᓄᐃᑦ ᑕᐱᕇᑦ ᑲᓇᑕᒥ (ᐊᐃᑎᑮᒃᑯᑦ) ᒪᒃᑭᒐᐅᒃᑯᑦ ᑲᑎᒪᔨᖏᑦᒪ, ᐊᓪᓚᐃᑦ ᑯᕇᒃᑯᑦ 

ᒐᕙᒪᖏᑦ, ᑲᑎᒪᔨᕐᔪᐊᕐᖏᑦ ᐊᓪᓚᐃᑦ ᑯᕇᒃᑯᑦ, ᐊᐃᔫᒥ ᑕᕆᐅᕐᒥ ᐊᕕᒃᑐᖅᓯᒪᓂᖓᓄᑦ ᐃᒪᕐᒥᐅᑕᓕᕆᓂᕐᒧᑦ 

ᑲᑎᒪᔨᖏᑦ, ᐊᐃᔫᑯᑦ ᑕᕆᐅᕐᒥ ᐊᕙᑎᐊᓂᓗ ᐊᒃᑐᖅᑕᐅᔪᓐᓇᕐᓂᖓᓄᑦ ᑲᑎᒪᔨᖏᑦ, ᐊᐃᔫᑯᑦ 

ᐊᕕᒃᑐᖅᓯᒪᓂᖓᓂ ᓄᓇᐃᑦ ᐊᑑᑎᒃᓴᖏᓐᓂᒃ ᐸᕐᓇᐃᔩᒃ ᑲᒥᓯᓇᒃᑯᑦ, ᒪᑭᕕᒃ ᑯᐊᐳᕇᓴᒃᑯᑦ, ᑲᑎᕕᒃᑯᑦ 

ᒐᕙᒪᖏᑦ, ᐊᕕᒃᑐᖅᓯᒪᓂᖏᓐᓂ ᓄᓇᕗᒻᒥ ᐆᒪᔪᓕᕆᔩᑦ ᑲᑐᔾᔨᖃᑎᒌᖕᓂᖓᑦ, ᓄᓇᕕᐅᑉ 

ᐊᕕᒃᑐᖅᓯᒪᓂᖓᓄᑦ ᐆᒪᔪᓕᕆᔨᕐᔪᐊᒃᑯᑦ, ᓄᓇᕗᑦ ᐊᕕᒃᑐᖅᓯᒪᓂᖓᓂ ᐊᒃᑐᖅᑕᐅᓂᕐᓗᒍᓐᓇᕐᓂᖏᓐᓂᒃ 

ᐊᕙᑎᖓᑦ ᑲᑎᒪᔨᖏᑦ, ᐊᒻᒪᓗ ᓄᓇᕕᖕᒥ ᑕᕆᐅᕐᒥ ᐸᕐᓇᐅᑕᐅᓂᖓᓄᑦ ᑲᒥᓯᓇᒃᑯᑦ.  

  

(c) ᓇᐃᓈᖅᑕᐅᓯᒪᔪᑦ ᖃᓄᐃᓕᖓᓕᕐᓂᖏᓐᓂᒃ ᖃᐅᔨᔭᐅᔪᑦ, ᐃᓚᖃᖅᑐᑦ ᑭᐅᔾᔪᑎᓂᒃ 

ᐃᓂᓚᖓᐃᔭᐅᓂᖏᓂᓗᓐᓃᑦ ᐃᓱᒪᓘᑖᐅᓂᖏᑦ, ᐱᒻᒪᕆᐅᑎᑕᐅᔪᓪᓗᓐᓃᑦ,ᐊᓯᖏᓪᓗ 

ᓴᕿᑎᑕᐅᓯᒪᓂᖏᓐᓂᒃ ᑐᑭᓯᓂᐊᕐᕕᐅᓂᖏᓐᓂᒃ. 

ᓄᓇᓖᑦ ᐃᓚᐅᖃᑕᕆᐊᖃᕐᓂᖏᑦ ᓴᐳᓐᓂᐊᖅᑎᐅᓂᖏᓐᓂ ᕿᑭᖅᑕᓂᒃ ᐱᓗᐊᖅᑐᒥᒃ ᐱᔾᔪᙱᖃᖅᑐᖅ 

ᑕᐅᕙᓂ ᐊᕕᒃᑐᖅᓯᒪᓂᖓᓂ ᐱᐅᔫᑎᐅᓂᖏᓐᓄᑦ ᓄᓇᐃᑦ ᐃᒪᐃᑦ ᐆᒪᔪᐃᑦ ᐆᒪᔪᖃᕐᕕᐅᓂᖏᓪᓗ 

ᐱᒻᒪᕆᐅᓂᖏᓐᓄᑦ ᐊᑑᑎᓕᐊᓘᓂᖏᓄᓪᓗ ᐃᓄᖕᓄᑦ (ᑕᐃᒪᖓᑦ, ᒫᓐᓇᐅᔪᖅ, ᓯᕗᓂᒃᓴᒥ).  ᓴᓂᑭᓗᐊᕐᒥ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ ᕼᐊᒻᒪᓚᒃᑯᑦ ᑲᑎᒪᔨᖏᑦ ᐃᑲᔪᖅᓱᐃᓚᐅᖅᑐᑦ ᒥᓂᔅᑕᐅᑉ 

ᒪᓕᒐᓕᐅᕐᓂᖓᓂᒃ ᑕᕆᐅᕐᒥᒃ ᐃᒪᕐᒥᒃ ᐊᕙᑎᖓᓂᒡᓗ ᓴᐳᓐᓂᐊᖅᑕᐅᕕᒃᓴᓕᐅᕐᓂᕐᒧᑦ, ᖃᐅᔨᑎᑦᑎᓗᑎᒃ 

ᐱᒻᒪᕆᐅᓂᖓᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᓖᓪᓗ ᑐᓴᕐᕕᐅᖃᑕᕆᐊᖃᕐᓂᖏᑦ ᐊᒻᒪᓗ 

ᐃᓱᒪᓕᐅᖅᑎᐅᔭᕆᐊᖃᕐᓂᖏᓐᓂ ᓯᕗᓂᒃᓴᒥ ᑕᒪᒃᑯᓂᖓ ᐊᑯᓂᐅᔪᒧᑦ 

ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓄᑦ.  ᐅᖃᐅᓯᖃᓚᐅᖅᑐᑦ ᓄᓇᓖᑦ ᓴᓂᑭᓗᐊᕐᒥ 

ᓯᕗᓪᓕᐅᖏᓐᓇᕈᔭᐅᓂᖅ ᓴᐳᓐᓂᐊᖅᑕᐅᓂᖓᓄᑦ ᐊᐅᓚᑦᑎᔨᐅᓂᖏᓐᓂᒃ, ᓯᕗᓪᓕᐅᔾᔭᐅᕙᒡᓗᑎᒃ 

ᓄᓇᓕᑐᖃᐃᑦ ᓯᕗᓪᓕᖅᑎᐅᖏᓐᓇᖅᑐᑦ. ᑕᑯᓗᒋᑦ ᑎᑎᖃᖁᑎᖏᑦ ᑕᒡᕙᓃᖃᑕᐅᔪᑦ 

“ᑐᑭᓯᓂᐊᕐᕕᐅᓂᖏᓐᓄᑦ ᐃᓚᐅᑎᑕᐅᓂᖏᓐᓄᓪᓗ ᓇᐃᓈᖅᑕᐅᓯᒪᔪᑦ ᐅᓂᒃᑳᑦ” ᐊᒻᒪᓗ ᑕᐃᒃᑭᑯᐊ 

“ᑐᓴᓚᐅᖅᑕᕗᑦ”ᑎᑎᖁᑎᖏᑦ ᑐᑭᓯᓇᑦᑎᐊᒃᑲᓐᓂᕐᒪᑕ.  

ᐱᒻᒪᕆᐅᔪᓂᒃ ᒪᑯᓂᖓ ᑐᑭᓯᓚᐅᖅᑐᑦ ᑐᑭᓯᓂᐊᕐᕕᐅᓚᐅᖅᑐᓂ:  

• ᓴᓂᑭᓗᐊᕐᒥ ᕿᑭᖅᑕᐃᑦ ᑐᑭᒧᐊᒃᑏᑦ ᑲᑎᒪᔨᕋᓚᖏᑦ: ᖃᖔᓗᓂᒃ ᑕᐃᒪᖓᑐᖄᓗᒃ ᖃᐅᔨᒪᔭᐅᕗᑦ 

ᐊᕙᑎᓕᕆᓂᕐᒧᑦ ᓴᐳᓐᓂᐊᕐᓂᕐᒥᒃ ᐱᓕᕆᔨᐅᓂᖏᑦ ᓄᓇᓖᑦᑲ ᓴᓂᑭᓗᐊᕐᒥ ᑕᐃᒃᑯᐊᓗ 

ᐱᓕᕆᖃᑕᐅᖏᓐᓇᕈᒪᓪᓗᑎᒃ ᐃᓚᒋᔭᐅᖏᓐᓇᕈᒪᓪᓗᑎᒃ ᐊᐅᓚᑦᑕᐅᓂᖓᓄᑦ ᑕᐅᕙᓐᓇ 



ᐃᓱᒪᓕᐅᖅᑎᐅᔭᕆᐊᖃᕐᓂᖏᓐᓂᒃ ᑕᕆᐅᕐᒥᒃ ᐊᕙᑎᐊᓂᓗ ᓴᐳᓐᓂᐊᖅᑕᐅᓂᖓᓂᒃ ᕿᑭᖅᑕᐃᑦ. 

ᐱᔪᒪᓂᕐᔪᐊᖅᐳᑦ ᑕᕆᐅᕐᒥᒃ ᐃᒪᕐᒥᒃ ᓴᐳᓐᓂᐊᖅᑕᐅᖁᔨᓂᖅ ᐱᔪᓐᓇᕐᓂᖃᖅᓯᓐᓈᕐᓗᑎᒃ 

ᖃᐅᔨᒋᐊᖃᑕᕈᓐᓇᕐᓂᖅ ᑕᕆᐅᕐᒥ ᓄᓇᕗᑦ ᐃᒪᖁᑎᖏᓐᓂ ᐃᖃᓗᒃᓯᐅᕐᕕᒃᓴᓂᒃᓯᕙᓪᓕᐊᔪᓐᓇᕋᔭᕐᒪᖔᑕ.  

•  ᓴᓂᑭᓗᐊᕐᒥ: ᑲᑎᒪᖃᑕᐅᓚᐅᖅᑐᑦ ᓇᓗᓇᐃᔭᐃᓚᐅᖅᑐᑦ ᐃᑲᔪᖅᓱᐃᓂᕐᒥᒃ ᕿᑭᖅᑕᓂᒃ, 

ᐅᖃᐅᓯᖃᓚᐅᖅᓱᑎᒃ ᐃᖃᓇᐃᔭᕐᕕᒃᓴᓂᒃ ᐱᑕᖃᓕᕈᔨᓂᖅ ᐱᕙᓪᓕᐊᓂᖓᓄᑦ ᕿᑭᖅᑕᐃᑦ ᑕᕆᐅᕐᒥ 

ᐃᒪᖓᓂᒃ ᐊᕙᓗᐊᓂᓗ ᓴᐳᓐᓂᐊᖅᑕᐅᓯᒪᕝᕕᒃᓴᖓ. ᓄᑖᓂᒃᑕᐅᖅ ᑐᓴᐅᒪᑎᑕᐅᖏᓐᓇᕈᒪᔪᑦ 

ᐱᕙᓪᓕᐊᖏᓂᓐᓂᒃ ᐊᑐᖅᑕᐅᔪᓐᓇᕐᓂᖓᓂᒃ ᑕᐅᕙᓂ ᐅᖃᐅᓯᐅᕙᓪᓕᖏᓂᖏᓐᓂᒃ.   

• ᑎᑎᖃᖅᑖᕆᔭᐅᔪᑦ ᐃᑲᔪᖅᓱᐃᓂᕐᒧᑦ: ᐃᓄᐃᑦ ᖃᐃᓯᒪᓪᓗᑎᒃ ᑐᑭᓯᓂᐊᕐᕕᐅᓚᐅᖅᓱᑎᒃ, ᑎᑎᖃᓂᒃ 

ᐃᑲᔪᖅᓱᐃᔾᔪᑎᓂᒃ ᑐᓂᔭᐅᓚᐅᖅᑐᑦ ᐱᒋᐊᖅᑎᑕᐅᔪᒪᓂᖏᓐᓂᒃ ᓴᓂᑭᓗᐊᕐᒥ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᓐᓂᒃ, ᐅᑭᐅᖅᑕᖅᑐᒥ ᒥᑎᓕᒻᒥᐅᑦ ᑲᑐᔾᔨᖃᑎᒌᖏᓐᓂᒃ, ᐊᒻᒪᓗ ᓴᓂᑭᓗᐊᕐᒥ ᕼᐊᒻᒪᓚᒃᑯᑦ 

ᑲᑎᒪᔨᖏᓐᓂᒃ. ᓄᓇᕗᑦ ᒐᕙᒪᒃᑯᑦᑕᐅᖅ ᑐᓂᓯᓚᕐᒥᔪᑦ ᑎᑎᖃᓂᒃ ᐃᑲᔪᖅᓱᐃᓂᕐᒥᓂᒃ ᐱᒋᐊᖅᑎᑕᐅᔪᒪᔪᒥᒃ 

ᕿᑭᖅᑕᓂ ᒥᓂᔅᑕᐅᑉ ᒪᓕᒐᓕᐅᕐᓂᖓᓂᒃ ᑕᕆᐅᕐᒥᒃ ᐃᒪᕐᒥᒃ ᐊᕙᑎᖓᓂᒡᓗ ᓴᐳᓐᓂᐊᖅᑕᐅᕕᒃᓴᒥᒃ. 

ᑐᒃᓯᕋᕐᕕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᐃᖃᓗᓕᕆᔨᕐᔪᐊᒃᑯᑦ ᐃᒪᕐᒥᐅᑕᓕᕆᔩᓪᓗ ᑲᓇᑕᒥ 

ᑐᑭᓯᑎᑕᐅᑦᑎᐊᒃᑲᓐᓂᕈᒪᓚᐅᖅᑐᑦ ᑕᐃᒃᑯᓇᖓᑦ Kuhkenah−ᑰᑭᓈᒃᑯᓐᓂᒃ − (KNET−ᑮᓂᐊᑦᑯᓂᒃ), 

ᑲᒻᐸᓂᐅᔪᓂᒃ ᓄᓇᒥᒃ ᖃᐅᔨᓴᕈᒪᔪᑦ ᐆᒃᑐᕋᕐᓗᑎᒃ ᐱᒋᐊᖅᑎᑕᐅᔪᒪᓂᖏᓐᓂᒃ ᑭᒡᓕᖃᕐᕕᒃᓴᖏᓐᓂᒃ, 

ᐃᓕᓯᕕᐅᔪᓐᓇᕋᔭᕐᒪᖔᑕ ᖃᐅᔨᕕᐅᔪᒪᓂᕐᒧᑦ ᓴᕕᒐᐅᔭᓕᖕᓂᒃ ᐃᓕᐅᖃᐃᕕᐅᔪᓐᓇᕐᓂᖏᓐᓂ 

ᖃᕆᑕᐅᔭᒃᑯᑦ ᐅᖓᓯᒃᑐᒃᑰᕐᕕᒃᓴᖏᓐᓂᒃ. ᑮᓂᐊᑯᑦ−KNET ᖃᐅᔨᑎᑦᑎᓚᐅᖅᑐᑦ ᐃᖃᓗᓕᕆᔨᕐᔪᐊᒃᑯᑦ 

ᐃᒪᕐᒥᐅᑕᓕᕆᔩᓪᓗ ᑲᓇᑕᒥ ᑕᐃᑲᓂ, ᐸᕐᓇᐅᑎᖏᑦ ᓴᓂᑭᓗᐊᕐᒥ ᓴᕕᒐᐅᔭᕐᓂᒃ ᖃᕆᑕᐅᒃᑯᑦ 

ᐅᖓᓯᒃᑐᒃᑰᕈᑎᓄᑦ ᐱᑕᖃᖅᑎᑦᑎᓇᔭᕐᓂᖅ. ᐅᖃᐅᓯᐅᓚᐅᖅᓱᑎᒃ ᑕᒪᑯᐊ ᐃᖃᓗᓕᕆᔨᕐᔪᐊᒃᑯᓐᓄᑦ, 

ᐃᒪᕐᒥᐅᑕᓕᕆᔨᑯᓄᓪᓗ ᑲᓇᑕᒥ, −ᑮᓂᐊᑦᑯᑦ−KNET ᖃᐅᔨᑎᑦᑎᓚᐅᖅᑐᑦ ᐸᕐᓇᐅᑎᒃᓴᓂᒃᓯᒪᓇᓱᑦᑕᖏᑦ 

ᒪᓕᒐᔭᖏᓐᓂᒃ ᐱᒋᐊᖅᑎᑕᐅᔪᒪᓂᖏᓐᓂᒃ ᕿᑭᖅᑕᐃᑦ ᑭᒡᓕᖃᕐᕕᒃᓴᖏᓐᓂ.   

ᒪᑭᕝᕕᒃᑯᑦ ᐊᕙᑎᓕᕆᔨᒃᑯᖏᑦ, ᐆᒪᔪᓕᕆᕕᖓᑦ, ᖃᐅᔨᓴᕐᕕᖓᓪᓗ ᐃᓵᒃᓯᒪᓚᐅᖅᑐᑦ 

ᐃᖃᓗᓕᕆᔨᕐᔪᐊᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓄᓪᓗ ᑲᓇᑕᒥ ᑐᒃᓯᕋᕐᓂᕐᒧᑦ ᖃᐅᔨᑎᑕᐅᑎᐊᒃᑲᓐᓂᕈᒪᓂᖅ 

ᐱᒋᐊᖅᑎᑕᐅᔪᒪᓂᖓᓂᒃ ᑖᔅᓱᒪ ᕿᑭᖅᑕᐃᑦ ᑕᕆᐅᕐᒥ ᐃᒪᖓᓂᒃ ᐊᕙᓗᐊᓂᓗ 

ᓴᐳᓐᓂᐊᖅᑕᐅᓯᒪᕝᕕᒃᓵᓂᒃ. ᑕᒫᓂ ᓯᑎᐱᕆ 2024−ᒥ ᐃᖃᓗᓕᕆᔨᕐᔪᐊᒃᑯᑦ ᐃᒪᕐᒥᐅᑕᓕᕆᔩᓪᓗ ᑲᓇᑕᒥ 

ᖃᐅᔨᑎᑦᑎᓚᐅᖅᑐᑦ ᒪᓕᒐᓪᓗᑐᕆᔭᐅᓕᕈᓐᓇᖅᑐᓂᒃ ᖃᓄᐃᓕᖓᓕᕈᓐᓇᕐᓂᖏᓐᓂᒃ. ᐊᒻᒪᑕᐅᖅ, 

ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᑦᑎᐊᒃᑲᓐᓂᓚᐅᖅᑐᑦ ᐱᒋᐊᖅᑎᑕᐅᔪᒪᓂᖓᓂᒃ ᑕᕆᐅᕐᒥᒃ ᐃᒪᕐᒥᒃ 

ᓴᐳᓐᓂᐊᖅᑕᐅᕕᖕᓴᒥᒃ ᐊᒻᒪᓗ ᖃᓄᐃᑦᑐᓂᒃ ᐱᓕᕆᕕᐅᔪᓇᕋᔭᕐᒪᖔᑕ ᑕᐅᕙᓂ. ᐊᓯᖏᓐᓂᒃ 

ᑐᑭᓯᓂᐊᕐᕕᐅᒃᑲᓐᓂᕈᓃᓚᐅᖅᑐᑦ ᑕᒪᒃᑯᐊ ᑐᒃᓯᕋᕐᕕᐅᔭᕇᕋᒥᒃ.  

ᐃᒪᕐᒥᐅᑕᓕᕆᔨᒃᑯᑦ ᑎᑎᖃᓂᒃ ᑐᔪᐃᓚᐅᖅᑐᑦ ᐃᓚᐅᔭᕆᐊᓕᖕᓄᑦ, ᓴᓂᑭᓗᐊᑉ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ 

ᐊᒻᒪᓗ ᓴᓂᑭᓗᑉ ᕼᐊᒻᒪᓚᒃᑯᑦ ᑲᑎᒪᔨᖏᓐᓄᑦ, ᑕᐃᒃᑯᓄᖓᓗ ᐊᒃᑐᖅᑕᐅᓯᒪᔪᓐᓇᕐᓂᖏᓐᓄᑦ ᑎᒥᖁᑎᒋᔭᐅᔪᓄᑦ 

ᓯᕗᓂᐊᒍᑦ ᓴᕿᑎᑕᐅᓚᐅᖏᓂᖏᓐᓂ ᓄᑖᑦ ᒪᓕᒐᓕᐊᒃᓴᐃᑦ ᑕᐃᑲᓂ ᐅᖃᓕᒫᒐᓕᐊᖑᕙᒃᑐᓂᒃ ᑲᓇᑕᒥ 

ᒪᓕᒐᓕᐊᓂᒃ ᑐᓴᒐᒃᓴᖏᓐᓂᒃ−Canada Gazette−ᑯᓐᓂᒃ, ᓯᕗᓪᓕᕐᒥ ᑎᑎᕋᖅᓯᒪᓂᖏᓐᓂ ᑕᒫᓂ 30−ᓂᒃ ᐅᓪᓗᓂᒃ 

ᐃᓄᓕᒫᓄᑦ ᒪᑐᐃᖓᔪᒥᒃ ᐱᕕᒃᓴᖃᖅᑎᑕᐅᓂᐊᖅᑐᑦ ᐅᖃᐅᓯᒃᓴᖃᕐᕕᐅᔪᓐᓇᕐᓂᖅ ᑕᒫᓂ ᑎᓯᐱᕆᒥ, 

ᒪᑐᔭᐅᕕᒃᓴᖃᖅᓱᑎᒡᓗ ᔭᓄᐊᕆᐅᑉ ᕿᑎᐊᓂ.  

ᐊᑐᓕᖁᔭᓕᐊᑦ:  

ᐃᒪᕐᒥᐅᑕᓕᕆᔨᒃᑯᑦ ᑕᐃᒃᑯᐊ ᐆᒪᔪᓕᕆᔨᕐᔪᐊᒃᑯᑦ ᐊᖏᕈᔭᐅᓪᓗᑎᒃ ᓴᕿᑎᑦᑎᔪᓐᓇᕐᓂᖅ ᑕᕆᐅᕐᒥ 

ᐊᕙᑎᐊᓂᓗ ᓴᐳᓐᓂᐊᖅᑕᐅᓯᒪᕕᒃᓴᒥᒃ, ᒥᓂᔅᑕᐅᑉ ᒪᓕᒐᓕᐅᕐᓂᖓᓂᒃ ᑕᕆᐅᕐᒥᕐ ᐃᒪᕐᒥᒃ 

ᒪᓕᒐᓕᐅᕈᓐᓇᕐᓂᕐᒥᓂᒃ ᑕᒫᓂ ᕿᑭᖅᑕᓂ. ᐃᓱᒪᓕᐅᕈᑕᐅᖁᔭᐅᕗᖅ ᑕᒪᓐᓇ ᑕᒫᓂ ᐄᐳ 1, 2025.  



ᐅᑯᐊ ᑎᑎᕋᖅᑕᐅᔪᑦ ᐆᒧᖓ: ᓗᐊᕆᓐ ᑳᕙᓐᑎᔅ, ᐅᑭᐅᖅᑕᖅᑑᑉ ᐊᕕᑦᑐᖅᓯᒪᓂᖓᓂ – 

ᐃᖃᓗᓕᕆᔨᕐᔪᐊᒃᑯᑦ ᐃᒪᕐᒥᐅᑕᓕᕆᔩᓪᓗ ᑲᓇᑕᒥ, ᑕᕆᐅᕐᒥ ᐃᒪᕐᓂ ᐸᕐᓇᐅᑎᑦ 

ᓴᐳᓐᓂᐊᖅᑕᐅᓂᖏᓄᓪᓗ ᐱᓕᕆᐊᑦ 

  

ᐅᓪᓗᒥ: ᕕᕗᐊᕆ 26, 2025. 

  

ᓄᓇᖑᐊᖅ ᕿᑭᖅᑕᐃᑦ ᑕᕆᐅᕐᒥ ᐃᒪᖅ ᐊᕙᑎᐊᓗ ᓴᐳᓐᓂᐊᖅᑕᐅᓯᒪᕝᕕᓴᖓᑦ ᒥᓂᔅᑕᐅᔪᖅ 

ᒪᓕᒐᓕᐅᕆᕈᑎᒋᓗᓂᐅᒃ. 

